
ᑲᑎᒪᔩᑦ ᖃᓄᐃᓕᖓᓕᕐᓂᖓ ᓂᕐᔪᑏᑦ  
ᐊᑦᑕᕐᓇᖅᑐᒦᓐᓂᖏᓐᓂ ᑲᓇᑕᒥᑦ (COSEWIC) 

ᖃᐅᔨᓴᕐᓂᕐᒧᑦ ᐊᒻᒪᓗ ᖃᐅᔨᒃᑲᐃᓂᖅ ᖃᓄᐃᓕᖓᓕᕐᓂᖓ ᐅᓂᒃᑳᖅ 
ᐅᑭᐅᖅᑕᖅᑐᒥᑦ ᑎᑳᒍᓪᓖᑦ ᒥᒃᓵᓄᑦ  

Hyperoodon ampullatus 
ᕿᑭᖅᑖᓘᑉ ᐃᑭᖓᓂ − ᕿᑭᖅᑖᓘᑉ ᐃᒪᖓᓂ − ᓛᐸᑐᐊ ᐃᒪᖓᓂ ᐃᓄᒋᐊᓐᓂᖏᑦ 

ᓅᕙ ᔅᑰᓴᐅᑉ ᐃᒪᖁᑎᖓᑕ ᐃᓄᒋᐊᓐᓂᖏᑦ 
 

ᐊᐅᓚᑦᑎᔨᒃᑯᑦ ᓇᐃᒡᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ 
 
ᐆᒪᔪᐃᑦ ᓂᕐᔪᑎᐅᖃᑎᒌᒃ ᓇᓗᓇᐃᔭᖅᓯᔪᑏᑦ ᐊᒻᒪᓗ ᐱᒻᒪᕆᐅᓂᖏᑦ 

ᐅᑭᐅᑕᖅᑐᒥᑦ ᑎᑳᒍᓪᓕᒃ, Hyperoodon ampullatus, ᓯᒡᒍᖃᖅᑐᑦ ᐳᐃᔨᐅᓪᓗᑎᒃ ᐊᑦᓛᓐᑎᒃ ᓂᒋᑐᐊᖓᓂ 
ᓇᓂᔭᐅᖃᑦᑕᖅᑐᑦ. ᖃᓄᐃᑕᐅᓴᕋᐃᖏᑦᑐᑦ, ᕿᑎᕋᖅᑐᒥᒃ-ᐊᖏᓂᓖᑦ (7-9 ᒦᑕᔅ) ᐳᐃᔨᐅᔪᑦ, ᑖᕙᓐᑎᑐᑦ ᑕᐅᑦᑐᖃᖅᑐᑦ, 
ᓯᒡᒍᖃᖅᖢᑎᒃ, ᐊᒻᒪᓗ ᓇᑉᐸᖅᑯᑎᖏᑦ ᐊᖕᒪᓗᐸᓗᒃᖢᑎᒃ, ᑭᓯᐊᓂ ᑖᕙᓐᒥ ᐊᖏᓂᖅᓴᐃᑦ. 

ᐅᑭᐅᑕᖅᑐᒥᑦ ᑎᑳᒍᓪᓖᑦ ᐃᖏᕐᕋᕝᕕᒋᖃᑦᑕᖅᑕᖏᑦ ᑕᒪᐃᓐᓂᐸᓗᒃ ᑲᓇᑕᐅᑉ ᐃᒪᖁᑎᖏᓐᓃᑦᑐᑦ. ᑖᓐᓇ ᓂᕐᔪᑎᐅᖃᑎᒌᒃ 
ᐃᑎᓛᒧᑦ ᐊᒻᒪᓗ ᐊᑯᓂᐅᓛᖅ ᐊᖅᑲᐅᒪᖃᑦᑕᖅᑐᑦ ᐃᕕᐊᖏᖃᖅᑐᓕᒫᓂᒃ ᐊᒻᒪᓗ ᖃᐅᔨᒪᔭᐅᓪᓗᑎᒃ ᐅᒥᐊᕐᔪᐊᓂᒃ 
ᐅᐸᒃᓯᖃᑦᑕᕐᓂᖏᓐᓂ. ᓂᕐᔪᑏᑦ ᓅᕙ ᔅᑰᓴᐅᑉ ᐃᒪᖓᓂ ᖃᐅᔨᓴᖅᑕᐅᓂᖅᐹᖑᓯᒪᔪᑦ ᐆᒪᔪᓂᒃ ᓯᒡᒍᖃᖅᑐᓂᒃ ᐳᐃᔨᓂᒃ 
ᓂᕐᔪᑎᐅᖃᑎᒌᒃᑐᓂᒃ. 

ᐃᓂᒋᔭᖏᑦ 

ᐅᑭᐅᖅᑕᖅᑐᒥᑦ ᑎᑳᒍᓪᓖᑦ ᓇᓂᔭᐅᖃᑦᑕᖅᑐᑦ ᐃᑎᔪᒥᒃ (> 500 ᒦᑕᔅ) ᐃᒪᕐᒥᑦ ᓂᒋᖅ ᐊᑦᓛᓐᑎᒃ ᓂᒋᐊᓂ, ᓂᒋᐊᓂ 40° N 
(ᓂᒋᕐᒥ). ᑕᓪᓕᒪᐅᔪᑦ ᐃᓕᓴᕆᔭᐅᓯᒪᔪᑦ ᐃᓂᐅᔪᒥᒃ ᑲᑎᙵᖃᑦᑕᖅᑐᑦ, ᐱᖓᓱᑦ ᐊᑦᓛᓐᑎᒃ ᑲᓇᖕᓇᖓᓂ, ᐊᐃᔅᓛᓐᒥ, 
ᔅᕙᐸᐅᑦᒥ, ᐊᒻᒪᓗ ᓄᐊᐅᐃ ᓄᓇᖓᓂ, ᐊᒻᒪᓗ ᒪᕐᕉᒃ ᑲᓇᑕᐅᑉ ᐃᒪᖁᑎᖓᓂ, ᓅᕙ ᔅᑰᓴᐅᑉ ᐃᒪᖁᑎᖓᑕ ᑭᒡᓕᐊᓂ ᐊᒻᒪᓗ 
ᓛᐸᑐᐊ ᐃᒪᖓᓂ, ᐃᓚᒋᔭᐅᓪᓗᓂ ᕿᑭᖅᑖᓘᑉ ᐃᒪᖁᑎᖓᑕ ᐊᑭᓐᓇᖓᓂ. 

ᕿᑭᖅᑖᓘᑉ ᐃᑭᖓᓂ − ᕿᑭᖅᑖᓘᑉ ᐃᒪᖓᓂ − ᓛᐸᑐᐊ ᐃᒪᖓᓂ ᐊᒻᒪᓗ ᓅᕙ ᔅᑰᓴ ᐃᒪᖁᑎᖓᓃᑦᑐᑦ ᐃᓄᒋᐊᓐᓂᖏᑦ 
ᐆᒪᔪᓕᐅᕈᑎᖏᑦ ᐊᔾᔨᒌᖏᑦᑐᑦ. ᓅᕙ ᔅᑰᓴᐅᑉ ᐃᒪᖓᓃᑦᑐᑦ ᓂᕐᔪᑏᑦ ᒥᑭᓐᓂᖅᓴᐅᒐᔪᒃᑐᑦ, ᓄᓕᐊᑐᐃᓐᓇᕆᐊᓖᑦ ᐊᕐᕌᒎᑉ 
ᓄᕐᖑᐊᓂ, ᐊᒻᒪᓗ ᓱᕈᓐᓇᖅᑐᖅ ᐅᓄᕐᓂᖏᑦ ᐊᖏᓂᖅᓴᐅᑐᐃᓐᓇᕆᐊᓖᑦ ᑕᐃᒃᑯᓇᙵ ᕿᑭᖅᑖᓘᑉ ᐃᒪᖓᓂ − ᕿᑭᖅᑖᓘᑉ 
ᐃᑭᖓᓂ − ᓛᐸᑐᐊ ᐃᒪᖓᓃᑦᑐᑦ ᐃᓄᒋᐊᖕᓂᖏᓐᓂ. ᐃᖏᕐᕋᓂᖏᑦ ᑖᒃᑯᐊ ᒪᕐᕉᒃ ᐃᓄᒋᐊᖕᓂᖏᑦ ᐊᑯᓐᓂᖓᓂ 
ᑕᐃᒪᐃᒐᔪᖏᑦᑐᖅ. 

ᓇᔪᖅᑕᖓ 

ᐅᑭᐅᑕᖅᑐᒥ ᑎᑳᒍᓪᓖᑦ ᐃᒪᐅᑉ ᐃᖅᑲᖓᑕ ᓯᕙᖓᔪᒥᒃ ᐃᓂᖃᒐᔪᒃᑐᑦ 800-1,500 ᒦᑕᔅᒥ ᐃᑎᓂᓕᖕᒥᑦ. ᐳᐃᔩᑦ ᓅᕙ ᔅᑰᓴᐅᑉ 
ᐃᒪᖓᑕ ᑭᒡᓕᐊᓂ ᑕᑎᖃᒻᒪᕆᒃᑐᑦ ᑖᒃᑯᓂᖓ ᐃᓂᐅᔪᓂᒃ, ᐳᖅᑐᔪᑦ ᐃᒫᓃᑦᑐᑦ ᖃᖅᑲᐃᑦ ᑕᐃᔭᐅᔪᑦ ᒐᓪᓕ, ᓱᐊᑦᓛᓐ ᖃᖅᑲᐃᑦ 
ᐊᒻᒪᓗ ᕼᐊᓪᑎᒪᓐ ᖃᖅᑲᐃᑦ. 

ᐆᒪᔪᓕᕆᓂᖏᑦ 

ᐊᖑᑏᑦ ᓄᓕᐊᕈᓐᓇᖅᓯᖃᑦᑕᖅᑐᑦ 7-9 ᐅᑭᐅᖃᓕᖅᑎᓪᓗᒋᑦ ᐊᒻᒪᓗ ᐊᕐᓇᐃᑦ 8-13−ᒧᑦ, ᐊᓱᐃᓛᒃ ᐃᕐᓂᐅᖢᑎᒃ ᐊᑕᐅᓯᕐᒥᒃ 
ᕿᑐᕐᖓᒥᒃ ᐊᕐᕌᒍᑦ ᒪᕐᕉᑕᒫᑦ. ᐃᓅᓯᖓᑕ ᑕᑭᓂᖓ 37−ᓄᑦ ᐊᕐᕌᒍᖃᐸᓗᒃᑐᖅ, ᐊᒻᒪᓗ ᕿᑐᕐᖓᕇᒃ ᐊᑯᓂᐅᓂᖏᑦ 15.5 
ᐊᕐᕌᒎᔪᑦ. 



ᓅᕙ ᔅᑰᓴᐅᑉ ᐃᒪᖁᑎᖓᑕ ᐃᓄᒋᐊᓐᓂᖏᑦ ᓄᒃᑕᖃᑦᑕᖅᑰᔨᖏᑦᑐᑦ. ᕿᑭᖅᑖᓗᑉ ᐃᒪᖓᓂ − ᕿᑭᖅᑖᓘᑉ ᐃᑭᖓᓂ − 
ᓛᐸᑐᐊ ᐃᒪᖓᓂ ᐳᐃᔩᑦ ᐃᓄᒋᐊᓐᓂᖏᑦ ᐃᖏᕐᕋᖃᑦᑕᕐᓂᖏᑦ ᖃᐅᔨᓴᖅᑕᐅᓯᒪᖏᑦᑐᑦ. 

ᐅᑭᐅᑕᖅᑐᒥᑦ ᑎᑳᒍᓪᓖᑦ ᓂᕆᖃᑦᑕᖅᑐᑦ ᐊᔾᔨᒌᖏᑦᑐᓂᒃ ᐃᑎᔪᕐᒥᐅᑕᓂᒃ ᐃᖃᓗᖕᓂ ᐊᒻᒪᓗ ᑕᓕᖃᐅᖅᑐᓂᒃ, ᐊᔾᔨᐅᖏᑦᑑᔪ 
ᑕᐃᒃᑯᓇᙵ ᐃᑎᔪᒧᑦ−ᐊᖅᑲᐅᒪᖃᑦᑕᖅᑐᓂᒃ ᐃᕕᐊᖏᓕᖕᓂ, ᐱᓗᐊᖅᑐᒥᒃ ᑕᓕᖃᐅᖅᑐᓂᒃ ᐱᔪᒪᓂᖅᓴᐅᓪᓗᑎᒃ ᒍᓈᑕᔅ 
ᐃᓚᒌᒃᑐᓂᒃ. 

ᐃᓄᒋᐊᖕᓂᖏᑕ ᖃᓄᐃᓕᖓᓕᕐᓂᖏᑦ ᐊᒻᒪᓗ ᖃᓄᐃᓕᕙᓪᓕᐊᓂᖏᑦ 

ᓅᕙ ᔅᑰᓴᐅᑉ ᐃᒪᖁᑎᖓᑕ ᐃᓄᒋᐊᓐᓂᖏᑦ ᐃᓗᓕᖃᖅᑐᖅ 164−ᐸᓗᖕᓂ ᐃᓐᓇᕐᓂᒃ ᐊᒻᒪᓗ ᐃᓐᓇᕈᖏᑦᑐᓂᒃ ᓂᕐᔪᑎᓂᒃ, 
ᐊᒻᒪᓗ ᓈᓴᐅᓯᕆᓂᒃᑯᑦ ᐱᔾᒪᕆᐅᔪᒥᒃ ᖃᓄᐃᓕᕙᓪᓕᐊᓂᖏᓐᓂ ᑕᑯᒃᓴᐅᔪᖃᖏᖦᖢᓂ ᐃᓄᒋᐊᓐᓂᖏᑕ ᐊᖏᓂᖏᓐᓂ 1988 
ᐊᒻᒪᓗ 2009 ᐊᑯᓐᓂᖓᓂ. ᕿᑭᖅᑖᓗᑉ ᐃᒪᖓᓂ − ᕿᑭᖅᑖᓘᑉ ᐃᑭᖓᓂ − ᓛᐸᑐᐊ ᐃᒪᖓᓂ ᐃᓄᒋᐊᓐᓂᖏᑕ 
ᐅᓄᕐᓂᖏᓐᓂ ᓇᓚᐅᑦᑖᖅᓯᒪᔪᖃᖏᑦᑐᖅ. 

1962-1967−ᒥ ᐳᐃᔨᓂᒃ ᐊᖑᓇᓱᖃᑦᑕᖅᑐᑦ 87−ᓂᒃ ᓂᕐᔪᑎᓂᒃ ᐊᖑᓂᒃᓯᒪᔪᑦ ᓅᕙ ᔅᑰᓴᐅᑉ ᐃᒪᖁᑎᖓᑕ ᐃᓄᒋᐊᓐᓂᖏᑦ, 
ᐊᒻᒪᓗ 1969-1971−ᒥ ᐊᖑᓇᓱᒃᑏᑦ 818−ᓂᒃ ᕿᑭᖅᑖᓘᑉ ᐃᑭᖓᓂ − ᕿᑭᖅᑖᓘᑉ ᐃᒪᖓᓂ − ᓛᐸᑐᐊ ᐃᒪᖓᓂ ᐊᒻᒪᓗ 
ᓅᕙ ᔅᑰᓴ ᐃᒪᖁᑎᖓᓃᑦᑐᑦ ᐃᓄᒋᐊᓐᓂᖏᑦ. 

ᐊᑦᑕᕐᓇᖅᑎᑦᑎᔪᑦ ᐊᒻᒪᓗ ᑐᓗᖅᑕᕈᑏᑦ ᐱᔾᔪᑕᐅᔪᑦ 

ᐅᑭᐅᑕᖅᑐᒥᑦ ᑎᑳᒍᓪᓖᑦ ᑲᓇᑕᐅᑉ ᐃᒪᖁᑎᖏᓐᓂ ᒪᕐᕉᓪᓗᐊᑕᕐᓂᒃ ᐊᑦᑕᕐᓇᖅᑐᒦᑦᑐᑦ, ᐃᖃᓗᒐᓲᑎᓄᑦ ᓂᒐᕕᔾᔪᑎᓗᑎᒃ 
ᐊᒻᒪᓗ ᐃᒪᕐᒥ ᓂᐱᖅᑯᖅᑐᔪᖅᓯᐅᕐᓂᕐᒥ. ᑖᒃᑯᐊ ᐊᑦᑕᕐᓇᖅᑐᑦ ᑕᒪᐃᓐᓂ ᑕᐃᒪᐃᒻᒪᕆᒃᑐᖅ, ᑭᓯᐊᓂ ᐋᓐᓂᕈᑕᐅᓂᖓ 
ᓇᓗᓇᔭᐅᔪᖅ. ᓱᕈᖅᓯᒪᓂᐅᑉ ᖁᕝᕙᓯᖕᓂᖓ ᐃᓱᒫᓘᑕᐅᖕᒥᔪᖅ ᐳᐃᔩᑦ ᓂᕿᖓᓂ, ᐃᓚᖃᖅᑐᒃᓴᐅᓪᓗᓂ ᑭᓂᖅᑐᕐᓄᑦ ᐊᒻᒪᓗ 
ᐅᖅᓱᐊᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᔪᓂᒃ. 

ᓴᐳᓐᓂᐊᕈᑏᑦ ᓴᖅᑭᔮᖅᑐᑦ, ᖃᓄᐃᓕᖓᓕᕐᓂᖏᑦ ᐊᒻᒪᓗ ᖁᓕᕇᖕᓂᖏᑦ 

ᐅᑭᐅᑕᖅᑐᒥᑦ ᑎᑳᒍᓪᓕᒃ ᓇᓗᓇᐃᖅᑕᐅᓯᒪᔪᑦ “ᓴᐳᑎᔭᐅᓯᒪᔪᑦ ᓂᕐᔪᑎᐅᖃᑎᒌᖕᓂ” ᓄᓇᕐᔪᐊᓕᒫᒥ ᐳᐃᔨᓄᑦ ᑲᑎᒪᔨᖏᓐᓂᒃ 
ᐊᖑᓇᓱᒍᓐᓇᕐᓂᖏᑦ ᑭᒡᓕᖃᖅᑐᑦ ᐱᑕᖃᖏᑦᑐᒥᒃ. ᓂᕐᔪᑎᐅᖃᑎᒌᒃ ᐅᐃᒍᓯᒪᔪᖅ I Convention on International Trade 
in Endangered Species of Wild Fauna and Flora (ᐊᖏᕈᑕᐅᓯᒪᔪᒧᑦ ᓄᓇᕐᔪᐊᒥ ᑕᐅᖅᓰᕐᓂᖅ ᐊᑦᑕᕐᓇᖅᑐᒦᑦᑐᓂᒃ 
ᓂᕐᔪᑎᐅᖃᑎᒌᖑᔪᓂᒃ ᐆᒪᔪᓂᒃ ᐊᒻᒪᓗ ᐱᕈᖅᑐᕕᓂᕐᓂ) ᐊᒻᒪᓗ ᐃᓱᒪᒋᔭᐅᓪᓗᓂ ᖃᐅᔨᓴᖅᑕᐅᓯᒪᔪᓂᒃ ᐱᑕᖃᙱᓗᐊᕐᓂᖓᓂ 
ᓄᓇᕐᔪᐊᒥᑦ ᑲᑎᖓᔪᑦ ᐱᐅᖅᓱᐊᕋᓱᖕᓂᖅ ᓄᓇᒥᑦ (IUCN)−ᒃᑯᓐᓂ. ᒫᓐᓇᐅᔪᖅ ᑎᑳᒍᓪᓕᖕᓂ ᐊᖑᓇᓱᒃᑐᖃᒐᔪᖏᑦᑐᖅ. 

ᑲᓇᑕᒥ, ᐅᑭᐅᖅᑕᖅᑐᒥᑦ ᑎᑳᒍᓪᓖ ᐊᖑᓇᓱᒃᑕᐅᓂᖏ ᐊᒻᒪᓗ ᐊᓯᖏᑦ ᐱᔮᕆᔭᐅᓪᓗᑎᒃ ᐋᖅᓂᖅᑕᐅᓂᖏᑦ ᐱᖁᔭᕆᔭᐅᔪᑦ 
ᑕᕆᐅᕐᒥᐅᑕᓄᑦ ᐃᕕᐊᖏᖃᖅᑐᓄᑦ ᒪᓕᒐᑎᒍᑦ ᐃᖃᓗᓕᕆᓂᕐᒧᑦ ᒪᓕᒐᑎᒍᑦ. ᓅᕙ ᔅᑰᓴᐅᑉ ᐃᒪᖁᑎᖓᑕ ᐃᓄᒋᐊᓐᓂᖏᑦ 
ᓇᓗᓇᐃᖅᑕᐅᓯᒪᔪᖅ ᐊᑦᑕᕐᓇᖅᑐᒦᓐᓂᖓᓂ ᑲᑎᒪᔩᑦ ᖃᓄᐃᓕᖓᓕᕐᓂᖓ ᓂᕐᔪᑏᑦ ᐊᑦᑕᕐᓇᖅᑐᒦᓐᓂᖏᓐᓂ ᑲᓇᑕᒥᑦ 
(COSEWIC)−ᒃᑯᑎᒍᑦ 2002−ᒥᑦ ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᑎᑎᖅᑲᖅ 1−ᒥᑦ ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ 
ᒪᓕᒐᖓᓂ (SARA)−ᑎᒍᑦ ᐊᐃᕐᕆᓕ 2006−ᒥ. ᕿᑭᖅᑖᓘᑉ ᐃᒪᖓᓂ − ᕿᑭᖅᑖᓘᑉ ᐃᑭᖓᓂ − ᓛᐸᑐᐊ ᐃᒪᖓᓂ 
ᐃᓄᒋᐊᓐᓂᖏᑕ ᐃᓱᒪᒋᔭᐅᒻᒪᕆᒃᓯᒪᔪᖅ “ᐊᑦᑕᕐᓇᖅᑐᒦᖏᓐᓂᖏᓐᓂ” ᓂᕐᔪᑎᐅᖃᑎᒌᓕᒫᖏᑦ ᖃᐅᓯᔨᓴᖅᑕᐅᑎᓪᓗᒋᑦ ᑲᑎᒪᔩᑦ 
ᖃᓄᐃᓕᖓᓕᕐᓂᖓ ᓂᕐᔪᑏᑦ ᐊᑦᑕᕐᓇᖅᑐᒦᓐᓂᖏᓐᓂ ᑲᓇᑕᒥᑦ (COSEWIC)−ᒃᑯᓐᓂ 1993−ᒥᑦ. 

ᒐᓪᓕ ᓇᓗᓇᐃᖅᑕᐅᓯᒪᔪᖅ ᐃᒪᕐᒥᐅᑕᓂ ᓴᐳᔾᔭᐅᓯᒪᓂᐅᔪᓂ ᐃᓂᐅᔪᓂᑦ 2004−ᒥᑦ ᐃᒪᕐᓄᑦ ᒪᓕᒐᑎᒍᑦ, ᐃᓂᒻᒪᕆᖓ 
ᓴᐳᑎᔭᐅᓯᒪᓪᓗᓂ ᐃᓂᐅᔪᖅ ᐊᑕᐅᑦᑎᒦᖦᖢᓂ ᐅᑭᐅᖅᑕᖅᑐᒥᑦ ᑎᑳᒍᓪᓖᑦ ᓇᔪᒐᒻᒪᕆᖓ ᓅᕙ ᔅᑰᓴᐅᑉ ᐃᒪᖓᓂ. 
ᐅᑭᐅᖅᑕᖅᑐᒥᑦ ᑎᑳᒍᓪᓖᑦ ᓇᔪᕐᕕᒋᔭᖓ ᐊᒥᐊᒃᑯᖓ ᐊᔾᔨᐅᖏᑦᑐᒥᒃ ᓴᐳᑎᔭᐅᓯᒪᖏᑦᑐᖅ. 

 


